ԱՄՓՈՓԱԹԵՐԹ
«ՍՏԵՂԾԱԳՈՐԾՈՒԹՅՈՒՆՆԵՐԸ, ՀԱՅՏՆԱԳՈՐԾՈՒԹՅՈՒՆՆԵՐԸ (ԳՅՈՒՏԵՐԸ) ԵՎ ԱՇԽԱՏԱՆՔՆԵՐԸ ՊԵՏԱԿԱՆ ՄՐՑԱՆԱԿԻ ՀԱՅՑՄԱՆ ՆԵՐԿԱՅԱՑՆԵԼՈՒ ԿԱՐԳԸ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄՐՑԱՆԱԿՆԵՐԻ ՇՆՈՐՀՄԱՆ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԸ ՀՀ ՎԱՐՉԱՊԵՏԻ ԱՇԽԱՏԱԿԱԶՄ ՆԵՐԿԱՅԱՑՆԵԼՈՒ ԺԱՄԿԵՏՆԵՐԸ ԵՎ ԴՐԱՆՔ ՔՆՆԱՐԿԵԼՈՒ ԿԱՐԳՆ ՈՒ ԺԱՄԿԵՏՆԵՐԸ, ԻՆՉՊԵՍ ՆԱԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄՐՑԱՆԱԿՆԵՐ ՇՆՈՐՀԵԼՈՒ ԵՎ ՀԱՆՁՆԵԼՈՒ ԿԱՐԳՆ ՈՒ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1.  Բարձր տեխնոլոգիական արդյունաբերության նախարարություն
	24.11.2021 թ.

	
	01/17.1/7397-2021

		 Առաջարկություններ և առարկություններ չկան
	Ընդունվել Է

	
2. Ֆինանսների նախարարություն
	29.11.2021 թ.

	
	01/11-1/19337-2021

		 Առաջարկություններ և առարկություններ չկան
	Ընդունվել Է

	3. Արդարադատության նախարարություն
	29.11.2021 թ. 

	
	 N /10.1/37352-2021

	Ի պատասխան Ձեր՝ 2021 թվականի նոյեմբերի 11-ի թիվ 01/18.2/26266-2021  գրության՝ հայտնում եմ, որ «Ստեղծագործությունները, հայտնագործությունները (գյուտերը) և աշխատանքները պետական մրցանակի հայցման ներկայացնելու կարգը, Հայաստանի Հանրապետության պետական մրցանակների շնորհման 
վերաբերյալ առաջարկությունները ՀՀ վարչապետի աշխատակազմ ներկայացնելու ժամկետները և դրանք քննարկելու կարգն ու ժամկետները, ինչպես նաև Հայաստանի Հանրապետության պետական մրցանակներ շնորհելու և հանձնելու կարգն ու ժամկետները սահմանելու մասին» Կառավարության որոշման նախագծի (այսուհետ` Նախագիծ) 2-րդ հավելվածի 1-ին կետում «Տվյալ ոլորտի պետական և հասարակական կազմակերպությունների, այդ թվում՝ ստեղծագործական միությունների, ինչպես նաև հասարակական լայն ճանաչում և հեղինակություն վայելող ստեղծագործողների» բառերը անհրաժեշտ է փոխարինել «Պետական մրցանակների շնորհման վերաբերյալ բառերով»՝ հաշվի առնելով այն հանգամանքը, որ պետական մրցանակների շնորհման համար դիմելու իրավասու սուբյեկտների շրջանակը արդեն իսկ սահմանված է «Պետական մրցանակների մասին» օրենքով, ինչպես նաև Նախագծի 1-ին հավելվածի 2-րդ կետով: Ընդ որում, հարկ է նկատել, որ «Պետական մրցանակների մասին» օրենքով (հոդված 4), ինչպես նաև Նախագծի 1-ին հավելվածի 2-րդ կետով սահմանված է սուբյեկտների ավելի լայն շրջանակ, քան Նախագծի նշված կետում: 
		Միաժամանակ, Նախագծի 2-րդ հավելվածի 1-ին կետում 
«Հայաստանի Հանրապետության վարչապետի աշխատակազմ» բառերը անհրաժեշտ է փոխարինել «լիազոր մարմին» բառերով, քանի որ Նախագծի ուսումնասիրությունից ակնհայտ է դառնում, որ պետական մրցանակների շնորհման վերաբերյալ առաջարկությունները սկզբնապես ներկայացվում են լիազոր մարմին, այնուհետև լիազոր մարմինը դրանք ներկայացնում է Հայաստանի Հանրապետության վարչապետի աշխատակազմ Նախագծով սահմանված տոներից առնվազն 2 ամիս առաջ:
	





· Ընդունվել է:















· Չի ընդունվել
Նախագծի 2-րդ հավելվածը՝ առաջարկները ՀՀ վարչապետի աշխատակազմ ներկայացնելու մասին է:

	4. ՀՀ քաղաքաշինության կոմիտե
	02.12.2021

	
	01/11.4/10472-2021

		 Առաջարկություններ և առարկություններ չկան
	Ընդունվել Է

	   
5. Արդարադատության նախարարություն
	23.12.2021 թ.

	
	27.3/42972-2021

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Ստեղծագործությունները, հայտնագործությունները (գյուտերը) և աշխատանքները պետական մրցանակի հայցման ներկայացնելու կարգը, Հայաստանի Հանրապետության պետական մրցանակների շնորհման վերաբերյալ առաջարկությունները ՀՀ վարչապետի աշխատակազմ ներկայացնելու ժամկետները և դրանք քննարկելու կարգն ու ժամկետները, ինչպես նաև Հայաստանի Հանրապետության պետական մրցանակներ շնորհելու և հանձնելու կարգն ու ժամկետները սահմանելու մասին» ՀՀ կառավարության որոշման նախագծի (այսուհետ՝ Նախագիծ) կապակցությամբ ներկայացնում ենք հետևյալ դիտարկումները.
1. Նախագծի 1-ին հավելվածով հաստատվող կարգի (այսուհետ՝ Կարգ) 2-րդ կետով սահմանվում են գրականության և հրապարակախոսության, երաժշտության և կատարողական արվեստների, կերպարվեստի, թատերական արվեստի, կինոարվեստի, ճարտարապետության և քաղաքաշինության, ֆիզիկական կուլտուրայի և սպորտի ոլորտների աշխատանքների հեղինակներին պետական մրցանակի ներակայացման իրավունք ունեցող անձինք (կազմակերպություններ): 
	«Նորմատիվ իրավական ակտերի մասին» օրենքի 17-րդ հոդվածի 2-րդ մասը, համաձայն որի՝ նորմատիվ իրավական ակտերով սահմանված նորմերի անհիմն կրկնություններից խուսափելու նպատակով իրավական ակտում կիրառվում են հղումները, հաշվի առնելով, որ Նախագծի վկայակոչված դրույթը կրկնում է «Հայաստանի Հանրապետության պետական մրցանակների մասին» օրենքի (այսուհետ՝ Օրենք) 4-րդ հոդվածի 3-րդ մասի կարգավորումները
 առաջարկում ենք Նախագծից հանել նշված կետը կամ այն խմբագրել՝ հղում կատարելով Օրենքի համապատասխան դրույթին՝ անհիմն կրկնություններից խուսափելու նպատակով:
	Միևնույն ժամանակ, հարկ է նկատի ունենալ, որ Օրենքի 4-րդ հոդվածի 4-րդ, 5-րդ և 6-րդ մասերով համապատասխանաբար նշվում են ճշգրիտ և բնական գիտությունների, հումանիտար և հասարակական գիտությունների ոլորտներում հայտնագործությունները (գյուտերը) և աշխատանքները, Հայաստանի ազգային հերոս, ակադեմիկոս Վիկտոր Համբարձումյանի անվան միջազգային գիտական և  Բարձր տեխնոլոգիաների ոլորտի աշխատանքները պետական մրցանակի հայցման իրավունք ունեցող անձինք, որոնց մասով Նախագծում անդրադարձ չկա, և տպավորություն է, որ Կարգով կարգավորվում են միայն գրականության և հրապարակախոսության, երաժշտության և կատարողական արվեստների, կերպարվեստի, թատերական արվեստի, կինոարվեստի,  ճարտարապետության և քաղաքաշինության, ֆիզիկական կուլտուրայի և սպորտի ոլորտների աշխատանքների պետական մրցանակի հայցման ներկայացման կարգը:
	Ուստի, այս մասով Նախագիծը ունի լրացուցիչ հիմավորման և խմբագրման կարիք:
	2. Անհասականալի է՝ ի՞նչ է իրենից ենթադրում Կարգի 3-րդ կետում նշված՝ «հայցերի հավաքումը» հասկացությունը: Առաջարկում ենք միտքը շարադրել այնպես, որ հասկանալի լինի, որ հայցերը ներկայացվում են ոլորտի համապատասխան պետական լիազոր մարմնին: Եվ, ի վերջո, անհրաժեշտ է հստակեցնել ու՞մ են ներկայացվելու հայցման առաջարկությունները՝ լիազոր մարմնին թե համապատասխան հանձնաժողովին կամ կոմիտեին՝ հաշվի առնելով, որ տարբեր դրույթներում տարբեր ձևակերպումներ են, մասնավորապես՝ Հավելված 3-ի 10-րդ կետում նշված է, որ անհրաժեշտ փաստաթղթերը ներկայացվելու են հանձնաժողովին:
	3. Կարգի 4-րդ կետում նշված՝ «Հայաստանի անկախության օրվան» բառերը անհրաժեշտ է փոխարինել «Անկախության տոնին» բառերով՝ նկատի ունենալով «Հայաստանի Հանրապետության տոների և հիշատակի օրերի մասին» օրենքի 13-րդ հոդվածը:
	Միևնույն ժամանակ, առաջարկում ենք հանել Նույն կետում նշված՝ «(դեկտեմբերի 31-ից հունվարի 2-ը ներառյալ)» և «(Սեպտեմբերի 21)» բառերը՝ հաշվի առնելով, որ նույն օրենքի 1-ին և 13-րդ հոդվածներում սահմանված են օրերը, երբ նշվում են հիշատակված տոները: 
	Նույն դիտողությունը վերաբերելի է նաև Հավելված 2-ի 1-ին կետին և Հավելված 3-ի 4-րդ կետին:
	4.  Նույն կետում նշված՝ «առաջարկությունները» բառեր անհրաժեշտ է փոխարինել «հայցերը» բառերով՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումները, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ և այն, որ Կարգի 5-րդ կետում միևնույն միտքը արտահայտելիս կիրառվել է «հայց» տերմինը:
	Միևնույն ժամանակ, հաշվի առնելով, որ նշված հայցի քննարկումից հետո հանձնաժողովի կամ Մրցանակաբաշխության կոմիտեի կողմից ՀՀ վարչապետի աշխատակազմ է ներկայացվում ՀՀ պետական մրցանակի շնորհման վերաբերյալ առաջարկություն (Օրենքի 8-րդ հոդված), հասկացութային շփոթից խուսափելու նպատակով՝ առաջարկում ենք տարանջատել լիազոր մարմնին ներակայացված և հանձնաժողովի կամ Մրցանակաբաշխության կոմիտեի կողմից քննարկվող հայցը կամ հայցման առաջարկությունը, վերջինիս կողմից ՀՀ վարչապետի աշխատակազմ ներակայացվող՝ ՀՀ պետական մրցանակի շնորհման վերաբերյալ առաջարկությունից:
	5. Կարգի 5-րդ կետում «ստեղծագործությունները» բառից հետո լրացնել «՝  Հայաստանի Հանրապետության պետական մրցանակների շնորհման վերաբերյալ առաջարկությունների հետ միասին» բառերով՝ նկատի ունենալով Կարգի 6-րդ կետով նախատեսված դրույթը:
	6. Կարգի 5-րդ կետում անհրաժեշտ է հստակեցնել մեկ ամսյա ժամկետը ո՞ր պահից սկսված պետք է հաշվարկել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի կարգավորումները, համաձայն որի՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը:
	7. Կարգի 6-րդ կետում նշվում է, որ Հայաստանի Հանրապետության պետական մրցանակների շնորհման վերաբերյալ առաջարկությունները Հայաստանի Հանրապետության վարչապետի աշխատակազմ են ներկայացվում համապատասխան տեղեկանք-հիմնավորումով, հանձնաժողովի եզրակացությամբ:
	Նշվածի կապակցությամբ հարկ ենք համարում նշել, որ անհրաժեշտ է հստակեցնել ի՞նչ տեղեկանք-հիմնավորման մասին է խոսքը. ի՞նչ է այն իրենից ենթադրում, ինչպես նաև՝ եզրակացության բովանդակությունը՝ հաշվի առնելով, որ Նախագծով առաջարկվող կարգավորումներով՝ հանձնաժողովները ընդունում են որոշումներ կամ խորհրդատվական եզրակացություններ, մասնավորապես՝ «Հայաստանի Հանրապետության պետական մրցանակների մրցանակակիրներ ընտրող հանձնաժողովների և մրցանակաբաշխության կոմիտեի ձևավորման և գործունեության կարգերը, ինչպես նաև հանձնաժողովների կազմում ընդգրկվող հասարակական կազմակերպություններին ներկայացվող պահանջները, հասարակական կազմակերպություններից ընտրվող անդամների թափուր տեղերի համար մրցույթի անցկացման և հանձնաժողովի անդամների ընտրության կարգը սահնմանելու մասին» ՀՀ կառավարության որոշման Նախագծի հավելվածի 12-րդ կետ և 18-րդ կետերը: 
	Այնուհետև, հաշվի առնելով, որ Հավելված 1-ի 4-6-րդ կետերով նախատեսված կարգավորումները վերաբերում են հայցման առաջարկությունների (հայցերի) քննարկմանը՝ անհրաժեշտ է դրանք նախատեսել Հավելված 2-ով:
	8. Միևնույն ժամանակ, հարկ է նկատի ունենալ, որ Կարգի մի շարք կարգավորումներում նշվում է միայն հանձնաժողովների մասով, մինչդեռ հարկ է նկատի ունենալ, որ, ինչպես նշվեց վերը՝ բարձր տեխնոլոգիաների ոլորտում համաշխարհային ներդրման համար պետական մրցանակի թեկնածուների հավակնորդների ընտրությունն իրականացնում է մրցանակաբաշխության կոմիտեն:
	Ուստի, անհրաժեշտ է Նախագծում լրացում կատարել նաև Մրցանակաբաշխության կոմիտեի մասով:
	9. Նախագծի Հավելված 2-ով սահմանվում են Հայաստանի Հանրապետության պետական մրցանակների շնորհման վերաբերյալ առաջարկությունները ՀՀ վարչապետի աշխատակազմ ներկայացնելու ժամկետները և դրանք քննարկելու կարգն ու ժամկետները:
	Մինչդեռ, հավելվածի ուսումնասիրությունից ակնհայտ է, որ դրանում նախատեսված չեն քննարկման կարգին վերաբերող դրույթներ:
	



10. Հավելված 2-ի 3-րդ կետը անհրաժեշտ է հանել՝ հաշվի առնելով, որ այն չի հանդիսանում քննարկվող հավելվածի կարգավորման առարկա:
	11. Նույն հավելվածի 1-ին կետով նախատեսված կարգավորումները առաջարկում ենք հանել, իսկ 2-րդ կետում՝ «սույն հավելվածի 1-ին» բառերը փոխարինել «հավելված 1-ի 4-րդ» բառերով:
	12. Հաշվի առնելով, որ առաջարկությունները քննակվելուց հետո են ներկայացվում ՀՀ վարչապետի աշխատակազմ՝ անհրաժեշտ է Հավելվածի 4-րդ կետը սահմանել 1-ին կետով՝ պահպանելու համար ընթացակարգային հաջորդականությունը:
	



13. Միևնույն ժամանակ, նույն կետի կարգավորումները դիտարկելով Հավելված 1-ի 4-րդ կետում նշված ժամկետների համատեքստում՝ հարկ ենք համարում նշել, որ սահմանված տոներից առնվազն 3 ամիս առաջ (օրինակ՝ սահմանված տոներից 5 ամիս առաջ) հայցի ներկայացման պարագայում և դրանից հետո մեկ ամսյա ժամկետում հանձնաժողովի կողմից քննարկվելու դեպքում անհասականալի է՝ ի՞նչպես է պահպանվելու հանձնաժողովի կողմից նշված տոներին նախորդող 3-րդ ամսվա ընթացքում հայցման առաջարկությունների քննարկման պահանջը: 
	Ուստի, այս մասով անհրաժեշտ է Նախագծով սահմանված՝ ժամկետները խմբագրել, որպեսզի իրագործելի լինի սահմանված ժամկետերում հայցման առաջարկությունների քննարկումը:
	14. Հավելված 3-ի 8-11-րդ կետերով նախատեսված են մրցնակաբաշխության անցկացման հայտարարության հրապարկման և դրան մասնակցելու համար իրավասու սուբյեկտների կողմից անհրաժեշտ փաստաթղթերի ներկայացման և հայցման առաջարկությունների մերժման հետ կապված կարգավորումներ, որոնք անհրաժեշտ է նախատեսել Հավելված 1-ով՝ պահպանելով ընթացակարգային հաջորդականությունը: 
	15. Միևնույն ժամանակ, անհրաժեշտ է մանրամասն կարգավորումներ նախատեսել փաստաթղթերի ներկայացման կարգի հետ կապված, օրինակ՝ էլեկտրոնային կամ թղթային տարբերակով ներկայացնելու մասին, փաստաթղթերում թերությունների հայտնաբերման դեպքում՝ վերադարձի և հայցման առաջարկությունը ներկայացնողի կողմից ողջամիտ ժամկետում շտկման և կրկին ներկայացման հնարավորության նախատեսման հետ կապված հարցերը: 
	16. Հավելված 3-ի 8-րդ և 9-րդ կետերում կիրառված՝ «Մրցանակաբաշխության մրցույթ» և «մրցույթ» բառերը առաջարկում ենք խմբագրել: 
	Նույն կետերում անհրաժեշտ է հստակեցնել ու՞մ կողմից է հրապարակվելու հայտարարությունը՝ մարմին կամ ստորաբաժանում:
	17. Հավելված 3-ի 11-րդ կետով սահմանվում է հայցման համար առաջարկությունների ընդունումը մերժելու հիմքեր, մինչդեռ նախատեսված չեն կարգավորումներ մերժման դեպքում համապատասխան որոշման կայացման և դրա մասին հայցման առաջարկություն ներկայացնողին ծանուցելու հետ կապված, այդ թվում՝ ժամկետներ:
	Միևնույն ժամանակ, անհրաժեշտ է կարգավորումներ նախատեսել նաև հայցման համար առաջարկությունները ընդունելու դեպքում որոշման ընդունման և դրա մասին հայցման առաջարկությունը ներակայացնողին ծանուցելու մասին:
	18. Հավելված 3-ի 10-րդ կետի 2-րդ ենթակետից առաջարկում ենք հանել «(հեղինակների)» բառերը՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասի կարգավորումները, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	19. Հաշվի առնելով, որ «Նորմատիվ իրավական ակտերի մասին» օրենքի 16-րդ հոդվածով այլևս նախատեսված չէ «և(կամ)» շաղկապը՝ անհրաժեշտ է Հավելված 3-ի 11-րդ կետի 1-ին ենթակետում կիրառված «և(կամ)» շաղկապը փոխարինել «կամ» շաղկապով:
	Նույն ենթակետում անհրաժեշտ է «:» կետադրական նշանը փոխարինել «.» կետադրական նշանով:
	20. Միևնույն ժամանակ, հարկ է նկատի ունենալ, որ Հավելված 3-ի մի շարք դրույթներ արդեն իսկ կարգավորված են Օրենքով, և բացակայում է դրանց՝ քննարկվող կառավարության որոշմամբ սահմանելու նպատակահարմարությունը:
	21. «Նորմատիվ իրավական ակտերի մասին» օրենքի 18-րդ հոդվածի 3-րդ մասի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	Հիմք ընդունելով նշվածը՝ անհրաժեշտ է Նախագծի նախաբնում ««Հայաստանի Հանրապետության պետական մրցանակների մասին»» բառերից հետո նշված՝ «Հայաստանի Հանրապետության» և ««Նորմատիվ իրավական ակտերի մասին»» բառերից հետո նշված՝ «ՀՀ» բառերը հանել:	
	










1.Ընդունվել է






























2. Ընդունվել է








         3. Ընդունվել է










         4. Ընդունվել է

















5. Ընդունվել է




          6. Ընդունվել է





7. Ընդունվել է մասամբ
Հանձնաժողովի կամ կոմիտեի կողմից ընդունված որոշումը պետք է հիմնավորվի համապատասխան տեղեկանքով, որի մասին էլ նշված է կարգում:













8. Ընդունվել է








9. Չի ընդունվել
Քանի որ հավելված N 2-ի 4-րդ կետում հստակ նշված են առաջարկությունների քննարկման ժամկետը և կարգը /հիմք ընդունելով հանձնաժողովի կողմից սահմանված  չափանիշները/:

10. Ընդունվել է

11. Չի ընդունվել 
Քանի որ նախագծում ներկայացված տարբերակը հստակ է:
12. Չի ընդունվել 
Քանի որ հավելվածի կետերի հերթականությունը պայմանավորված է հավելվածի վերնագրի պահանջների հերթականությամբ:

13. Չի ընդունվել 
Քանի որ նախագծում քննարկման ժամկետը հստակ է ներկայացված, բացի այդ, ժամկետին վերաբերող մասերը ներկայացվել են նոր խմբագրությամբ:






14. Ընդունվել է






15. Ընդունվել է







16. Ընդունվել է




17. Ընդունվել է









18. Ընդունվել է








19. Ընդունվել է






20. Ընդունվել է



21. Ընդունվել է


	ՀՀ վարչապետի աշխատակազմ
	28.12.2021 թ.

	
	01/11.3/234-2022

	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
ԵԶՐԱԿԱՑՈՒԹՅՈՒՆ
«Ստեղծագործությունները, հայտնագործությունները (գյուտերը) և աշխատանքները պետական մրցանակի հայցման ներկայացնելու կարգը, Հայաստանի Հանրապետության պետական մրցանակների շնորհման վերաբերյալ առաջարկությունները ՀՀ վարչապետի աշխատակազմ ներկայացնելու ժամկետները և դրանք քննարկելու կարգն ու ժամկետները, ինչպես նաև Հայաստանի Հանրապետության պետական մրցանակներ շնորհելու և հանձնելու կարգն ու ժամկետները սահմանելու մասին» կառավարության որոշման նախագծի (այսուհետ՝ Նախագիծ) վերաբերյալ

	1. Նախագծի թիվ 1 հավելվածի 3-րդ կետի համաձայն՝ մրցանակի հավակնող աշխատանքները՝ սույն հավելվածի 7-րդ կետում նշված փաստաթղթերի հետ միասին ներկայացվում են մրցանակաբաշխության հայտարարության հրապարակումից հետո: Նշված կարգավորմամբ հստակեցված չէ, թե հավակնորդներն ինչ ժամկետում կարող են ներկայացնել անհրաժեշտ փաստաթղթեր կամ ով է սահմանում նշված ժամկետը:
	2. Նախագծի թիվ 1 հավելվածի 9-րդ կետի համաձայն՝ մրցանակի հայցման համար առաջարկությունների ընդունումը մերժվում է (…): Նշված հիմքերի ուսումնասիրությունից բխում է, որ դրանք ոչ թե հայցի մերժման, այլ՝ վերադարձի հիմքեր են, քանի որ հավակնորդը կարող է վերացնել թերությունները և կրկին դիմել իրավասու մարմնին: Հետևաբար, Նախագծի թիվ 1 հավելվածի 9-րդ կետն ունի վերանայման անհրաժեշտություն:

ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅՈՒՆ
Ե Զ Ր Ա Կ Ա Ց ՈՒ Թ Յ ՈՒ Ն
«Ստեղծագործությունները, հայտնագործությունները (գյուտերը) և աշխատանքները պետական մրցանակի հայցման ներկայացնելու կարգը, Հայաստանի Հանրապետության պետական մրցանակների շնորհման վերաբերյալ առաջարկությունները ՀՀ վարչապետի աշխատակազմ ներկայացնելու ժամկետները և դրանք քննարկելու կարգն ու ժամկետները, ինչպես նաև Հայաստանի Հանրապետության պետական մրցանակներ շնորհելու և հանձնելու կարգն ու ժամկետները սահմանելու մասին» ՀՀ կառավարության որոշման նախագծի վերաբերյալ

	Նախագծի վերաբերյալ ներկայացնում ենք հետևյալ դիտարկումները.
1. Առաջարկում ենք նախագծի 1-ին հավելվածի 2-րդ կետում՝
1)  լրացնել մրցանակաբաշխության հայտարարության ժամկետների մասին դրույթ,
2) մրցանակաբաշխության հայտարարության մասին դրույթները համապատասխանեցնել «Հայաստանի Հանրապետության պետական մրցանակների մասին» օրենքի (այսուհետ՝ օրենք) կարգավորումներին, մասնավորապես՝
ա. «ոլորտի համապատասխան պետական լիազոր մարմնի» ձևակերպումը համապատասխանեցնել օրենքում կիրառվող ձևակերպմանը՝ նշված բառերը փոխարինելով «համապատասխան ոլորտում Կառավարության քաղաքականությունը մշակող և իրականացնող նախարարության» բառերով,  
բ. նկատի ունենալ, որ օրենքի 5-րդ հոդվածի 2-րդ մասի համաձայն՝ Հայաստանի Հանրապետության պետական մրցանակի հայցման ներկայացված ստեղծագործությունները, հայտնագործությունները (գյուտերը) և աշխատանքները քննարկում, մրցանակի հավակնորդների ընտրությունը կազմակերպում և անցկացնում են Հայաստանի Հանրապետության պետական մրցանակների մրցանակակիր ընտրող հանձնաժողովները, մինչդեռ նախագծի համաձայն՝ մրցանակաբաշխության հայտարարությունը հրապարակվում է ոլորտի համապատասխան պետական լիազոր մարմինը, իսկ պետական մրցանակի ներկայացված ստեղծագործությունների հայցերը ներկայացվում են հայցերը քննարկող հանձնաժողովին կամ կոմիտեին՝ լիազոր մարմնի միջոցով:
2. Նախագծի 1-ին հավելվածի 3-րդ կետում առաջարկում ենք լրացնել մրցանակի հավակնող աշխատանքներն ու փաստաթղթերը ներկայացնելու վերջնաժամկետի մասին դրույթ։
3. Նախագծի 1-ին հավելվածի 6-րդ կետում առաջարկում ենք հստակեցնել հայցերը ներկայացնելու ժամկետը, քանի որ  «Ամանորին  և «Անկախության տոնին» ընդառաջ՝ տոներից առնվազն 3 ամիս առաջ» ձևակերպումը անորոշ է՝ հատկապես  հաշվի առնելով օրենքի 9-րդ հոդվածի 2-րդ մասը, համաձայն որի Հայաստանի Հանրապետության պետական մրցանակները, բացառությամբ ֆիզիկական կուլտուրայի և սպորտի և բարձր տեխնոլոգիաների ոլորտներում համաշխարհային ներդրման համար Հայաստանի Հանրապետության պետական մրցանակների, շնորհվում են երկու տարին մեկ անգամ։ Նկատառումը վերաբերում է նաև նախագծի 2-րդ հավելվածի 1-ին կետին։ Առհասարակ, պետական մրցանակների համար առաջարկություններ ներկայացնելու և մրցանակները հանձնելու ժամկետները (նախագծի 2-րդ և 3-րդ հավելվածներով նախատեսված) Ամանորի  և Անկախության տոների հետ կապելը, մեր կածիքով, լրացուցիչ հիմնավորման կարիք ունի՝ հաշվի առնելով այն հանգամանքը, որ նախագծով այդ կարգավորումները նախատեսելը տպավորութուն է ստեղծում, որ ՀՀ պետական մցանակները  սահմանված են ոչ թե օրեքով նշված բնագավառներում կատարված նախաձեռնությունները և գործունեության արդյունքները ճանաչելու, գնահատելու, խրախուսելու և խթանելու նպատակով առհասարակ՝ ինչպես օրենքով է նախատեսված, այլ վերոհիշյալ տոների կապակցությամբ համապատասխան բնագավառներում որոշակի ներդրում ունեցող անհատներին խրախուսելու համար։    Միաժամանակ, համաձայն նախագծի 3-րդ հավելվածի 6-րդ կետի Հայաստանի ազգային հերոս, ակադեմիկոս Վիկտոր Համբարձումյանի անվան միջազգային գիտական մրցանակը հանձնվում է երկու տարին մեկ անգամ` տարվա սեպտեմբերի 18-ին՝ ակադեմիկոս Վիկտոր Համբարձումյանի ծննդյան օրը, այդ առիթով գումարված Հայաստանի Հանրապետության գիտությունների ազգային ակադեմիայի ընդհանուր ժողովում, մինչդեռ նախագծի 2-րդ հավելվածի 1-ին կետի համաձայն Պետական մրցանակների շնորհման վերաբերյալ առաջարկները Հայաստանի Հանրապետության վարչապետի աշխատակազմ են ներկայացվում տարին 2 անգամ` Ամանորին և «Անկախության տոնին» ընդառաջ։ 
4. Նախագծի 3-րդ հավելվածի 2-րդ կետն առաջարկում ենք հանել, կրկնությունից խուսափելու նպատակով, քանի  որ հավելվածի 1-ին կետում արդեն իսկ նշվում է, որ Հայաստանի Հանրապետության պետական մրցանակները շնորհվում են լավագույն ստեղծագործությունների, հայտնագործությունների (գյուտերի) և աշխատանքների հեղինակներին։
5. Նախագծի 3-րդ հավելվածի 5-րդ կետում առաջարկում ենք հստակեցնել, թե ինչ է ի նկատի առնվում «յուրաքանչյուր անվանակարգում» հասկացության տակ։

	













1. Ընդունվել է






2. Ընդունվել է





















1. Ընդունվել է























       2.Ընդունվել է



3. Ընդունվել է

































4. Ընդունվել է






      5. Ընդունվել է



